
  
  

चंद्रभागा नदी

चर्चा में क्यों?
19 अप्रैल, 2022 को कूड़ा डंपिंग ज़ोन बनती जा रही चंद्रभागा नदी को साफ करने के लिये मुनि की रेती नगर पालिका प्रशासन ने विशेष स्वच्छता अभियान
चलाकर कूड़ा-कचरा एकत्रित कर उसका निस्तारण किया।

प्रमुख बिंदु
इस अभियान के तहत नगर पालिका अध्यक्ष रोशन रतूड़ी और अधिशासी अधिकारी तनवीर मारवाह के नेतृत्व में सफाईकर्मियों ने ढालवाला क्षेत्र के
समीप चंद्रभागा नदी में जहाँ-तहाँ बिखरे कूड़े-कचरे को एकत्रित कर निस्तारण के लिये ट्रंचिंग ग्राउंड भेजा गया।  
साथ ही पालिकाकर्मियों ने चंद्रभागा नदी के अस्तित्व को बचाने के लिये लोगों से उसे स्वच्छ रखने की अपील करने के साथ ही आस-पास के लोगों को
हिदायत दी गई कि नदी में गंदगी फेंकने पर कड़ी कार्रवाई की जाएगी।  
गौरतलब है कि चंद्रभागा गंगा की सहायक नदी है, जो टिहरी ज़िले के बनाली-कश्मालीधर से निकलने के बाद ऋषिकेश के मायाकुंड में गंगा नदी से मिल
जाती है।

